
Resoluzión lumero: 7 
Asunto : O diftongo –ua-  
  

Testo de a resoluzión 
 

S’atorgará preferenzia normatiba á ras formas con diftongo –ua-, fren á 
ras formas con diftongo –ue-, en o caso en que bi aiga coesistenzia de as dos: 
balluaca, guambra, buxaruala, ruaca, cualla, anque considerando as formas 
con o diftongo –ue- como no incorreutas: ballueca, rueca, güembra. Cuan as 
formas con diftongo –ua- sigan muito locals (gualla por güella) u no sigan o 
regle de metafonía bocalica (guallo por güello) ye consellable emplegar como 
preferens as formas con –ue- (güella, güello, ez.). 
 
  

Chustificazión 
 

Parixe consellable primar as formas en –ua- por estar muito chenerals e 
responder, antimás, á o fenomeno de metafonía bocalica (influyenzia de a 
bocal zaguera en o timbre de bella bocal anterior), tipico de l’aragonés, 
seguntes contrimuestra ra toponimia: Guara, Bachirguala, Cuasta, Guarga, A 
Guarta.  

